
Il Lag la Stria – in bischu denter ils lags alpins

Fabio Cantoni, Gabriela Aschwanden ed Eugen Huber han infurmà.

Lescha da scola vegn crititgada
Ils consorzis da scola dal Gri-
schun vulan correcturas en la
nova leschadascola.En il focus
stattan surtut las pajas dals sco-
lasts che duain vegnir adattadas a
la media da las pajas da la Svizra
orientala. Lura il pensum che
duai vegnir sbassà per 2 lecziuns
per emna, il medem mument

duai er il pensum dals scolars ve-
gnir sbassà. Auters temas a la con-
ferenza da pressa da stersas è era
la reducziun da la grondezza ma-
ximala d’ina classa stada, sco er in
meglierament da las pauschalas
chantunalas che duain vegnir pa-
jadas per uffants che dovran pe-
dagogia speziala.

Fissi pussaivel da far in parc
da vent sin il Vorab? Quai
duain mesiraziuns da vent
mussar. Per sclerir la situaziun
fan las las Pendicularas ArenaAl-
va SA perquai la dumonda a la
vischnanca da Laax d’astgar
montar ina pitga per quellasme-
siraziuns sin il Vorab. La pitga
fiss 50meters auta ed ils apparats

sin quel duain furnir datas per
pudair approfundar il project
per in parc da vent eventual. Per
quest project collavuran las Pen-
dicularas Arena Alva SA cun la
Sol-ESuisse SAchemaina il parc
da vent a Juvent. In ulteriur parc
da vent en Surselva duai vegnir
realisà sin intschess da Lumnezia
e Sursaissa.

Ovra da vent sin il Vorab?

La plievgia tschessa – il sulegl returna puspè
Situaziun generala: Ina zona da
pressiun bassa che sa chatta sur la
Mar dal nord porta aria fraida
vers las Alps. In disturbi porta
blera plievgia en la regiun da las
Alps da l’ost.
Oz: Il disturbi resta staziunar,
porta dentant main precipi-
taziuns. Cunfin da naiv
sin 1500meters. En il de-
curs dal di sa calma l’aura
puspè ed ins sa quintar
cun intginas sulegliadas.
Prognosas:Mardi la damaun anc
ualti neblì, temperaturas enturn
19 grads, en lasmuntognas puspè
pli miaivel. Gieviga, venderdi,
sonda e dumengia per grond part
sulegliv, en la Bassa singuls nivels
da bell’aura.

DA DIANA JÖRG*

Bunamain fiss capità
exact quai che jau hai

temì a partir da l’emprima
columna: Jau emblid il ter-
min da consegna e questa
columna na cumpara betg.
Per fortuna ha il redactur
responsabel reagì. El m’ha
infurmà via sms che jau saja
londervi. Jau hai liber oz ed
uschia gist temp. U meglier
ditg: temp da far pondera-
ziuns nua ch’il temp è restà
dapi che jau hai scrit mia
ultima columna davart il
Grischun dal sid.

Ussa – retrospectiva-
main – paran las

tschintg emnas dad esser
passadas sco il vent. Jau
stoss propi ma concentrar
per pudair ma regurdar da
tut quai ch’è capità en quel
temp – abstrahà dad eveni-
ments privats e persunals.
Na vai cun Vus betg er
uschia sche Vus As pusais
enavos e pensais al passà?
Betg a las chaussas capitadas
avant 20 onns.

Dapi la fin da fanadur
èn numerusas persu-

nas stadas en vacanzas, ble-
ras però era betg. Tuttas han
legì la gasetta, tadlà radio e
guardà televisiun. Ma tge è
restà da quel temp ch’em-
permetteva ligerezza, sulegl
e chalira? Bun, a mai pari
che la stad sa fetschia propi
valair pir uss il settember. E
quai cumbain che las plan-
tas midan gia colur, ils pizs
èn la damaun enzugliads
da tschajera e la glisch è
uschè dorada sco mai uschi-
glio.

Forsa è la melanconia da
l’atun la culpa che jau

ma fatsch pensiers davart il
temp. Anc avant che nus es-
san conscients dals eveni-
ments svaneschan els. La-
tentamain èn els forsa anc
insanua en noss chau. In
ventin che nus n’avain
atgnamain gnanc propi sen-

tì. Tut bler memia efemer,
bler memia superfizial.

Dapi l’entschatta
d’avust avain nus fe-

stivà en il Grischun la Festa
da Cuira e demonstrà cun-
ter las ovras electricas da
charvun. Il cussegl grond ha
debattà davart l’avegnir
energetic dal chantun –
senza resultats vesaivels. Las
partidas ed ils candidats
han cumenzà il cumbat
electoral. Igl è vegnì fatg
teater – da tuttas duas varts,
e pir dacurt ha gì lieu la
Festa federala da la musica
populara. Ils Rumantschs
n’èn betg vegnids da sa cun-
vegnir davart la lingua d’al-
fabetisaziun en scola. E lura
avess jau quasi emblidà da
menziunar che purs da Ca-
sti plain ideas ed orientads
vers l’avegnir han retschet il
Prix Montagne. Il premi è
vegnì surdà per l’emprima
giada; 40 000 francs sco
renconuschientscha per la
cultivaziun d’in ierdi spezial
ch’els furneschan a bierarias
grischunas. Ed ultra da quai
han ins scuvert en il Pu-
schlav in giargiagliun. I sa
tracta d’ina spezia ch’ins
n’enconuscheva anc betg.

Jau na vuless betg offenderinsatgi cun questa pi-
tschna schelta d’eveniments.
Las ultimas emnas èsi vegnì
organisà, introducì, festivà e
realisà bler. Ma sche jau no-
tass qua mintga occurrenza e
mintga eveniment, na ma
restass nagin temp pli da fi-

nir questa columna enfin il
termin da consegna. Ed jau
n’avess nagin temp pli da
m’occupar da chaussas che
ma fatschentan. Jau n’avess
gnanc pli ina minuta temp
da ponderar pertge ch’il
temp passa mintg’onn pli e
pli spert.

* Diana Jörg è creschida si a Domat
e viva oz a Cuira. Sia lingua materna
è il rumantsch. Ella lavura sco re-
dactura tar il «Regionaljournal Grau-
bünden» da Schweizer Radio DRS a
Cuira. Ella è maridada e mamma d’in
figl da 18 onns.

Nua resta il temp?
■ CONVIVENZA

Vocabulari
termin da
consegna = Abgabetermin
esser londervi = an der Reihe

sein
sa pusar enavos = sich zurück-

lehnen
ligerezza = Leichtigkeit
sa far valair = zur Geltung

kommen
far pensiers = sich Gedanken

machen
ventin = Hauch
efemer = schnelllebig
charvun = Kohle
sa cunvegnir = einig werden
ierdi = Gerste
giargiagliun = Rüsselkäfer
offender = vor den Kopf

stossen
schelta = Auswahl

Die Kolumne «Convivenza» er-
scheint in der Regel am Montag
in der «Südostschweiz» und in
der romanischen Tageszeitung
«La Quotidiana». Unterstützt wird
das Projekt von der romanischen
Sprachorganisation Lia Ruman-
tscha. Für Leserinnen und Leser,
die nicht Romanisch verstehen,
gibt es im Internet eine deutsche
Übersetzung, und zwar unter
www.suedostschweiz.ch/com-
munity/blogs/ convivenza

OZ

Gasser im
Abseits: Steilpass
für die SP?

Chur 97 schnuppert
an der
Sensation
BT und LQ erhältlich an Ihrem Kiosk

La Quotidiana 19-09-2011, p. 12

strbar
chattà.ch


